
«ՎԱՐՉԱՐԱՐՈՒԹՅԱՆ ՀԻՄՈՒՆՔՆԵՐԻ ԵՎ ՎԱՐՉԱԿԱՆ ՎԱՐՈՒՅԹԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» Հայաստանի Հանրապետության օրենքի նախագծի վերաբերյալ կատարված առաջարկությունների
	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն
	Կատարված փոփոխություններ

	1
	2
	3
	4

	ՀՀ կենտրոնական բանկ
	Անհրաժեշտ է խմբագրել Նախագծի 2-րդ հոդվածով վերաշարադրվող 48-րդ հոդվածի 1-ին մասը և հստակ նշել, թե ինչ բնույթի վարչական ակտերի համար է այն կիրառելի` հիմքում ունենալով թիվ ՎԴ/5557/05/08  վարչական գործով Հայաստանի Հանրապետության վճռաբեկ դատարանի 17.04.2009 իրավական դիրքորոշումը: Նույն առաջարկությունը վերաբերում է նաև նշված հոդվածի 2-րդ մասին:
	Չի ընդունվել:
	Հարկ է նկատել, որ դատական որոշ ակտեր թյուրըմբռնման տեղիք են տալիս և հենց այդ հանգամանքով պայմանավորված անհրաժեշտություն են առաջացնում օրենսդրական փոփոխությունների կատարման համար: Հետևաբար, օրենսդրի դիրքորոշումը չպետք է հենվի դատական ակտերի վրա (բացառությամբ ՀՀ Սահմանադրական դատարանի որոշումների) կամ օրենսդիրը չի կարող կաշկանդված լինել նման դատական ակտերով վճռաբեկ դատարանի իրավական դիրքորոշմամբ: 
Ավելին, անհրաժեշտ է նկատի ունենալ, որ նշված փոփոխության անհրաժեշտությունը անմիջականորեն բխում է ՀՀ Նախագահի 2012թ. հունիսի 30-ի թիվ ՆԿ-96-Ա կարգադրությամբ հաստատված ծրագրի 5.1.4-րդ և միջոցառումների ցանկի 3.4-րդ կետից: Այսպես, կարգադրության 5.1.4-րդ կետում նշված է, որ գործնականում առկա է ընդունված համարվող վարչական ակտերով մասնավոր անձին տրամադրված իրավունքի իրացման խնդիր: Իսկ դատական մի շարք ակտերի ուսումնասիրությունը վկայում է, որ դատական պրակտիկայում նման վարչական ակտերին երբեմն ներկայացվում են պահանջներ, որոնք սահմանված չեն օրենքով, օրինակ, մինչև վարչական ակտով ստացված իրավունքից օգտվելը այդ ակտի իրավաչափության հաստատումը: Իսկ Օրենքով սահմանված չէ այնպիսի ընթացակարգ, որով անհրաժեշտ է հաստատել 48-րդ հոդվածով ստացված վարչական ակտի իրավաչափությունը:


	ՀՀ մշակույթի նախարարություն
	Նախագծի 4-րդ հոդվածով առաջարկվում է փոփոխություն կատարել «Վարչարարության հիմունքների և վարչական վարույթի մասին»  Հայաստանի Հանրապետության օրենքի 113-րդ հոդվածի 2-րդ մասում: Առաջարկում ենք Նախագծի նշված հոդվածը հանել, քանի որ հիշյալ օրենքի 113-րդ հոդվածով կարգավորող հարաբերությունների ժամկետն արդեն իսկ անցել է:

	Ընդունվել է:
	Նախագծում կատարվել են համապատասխան փոփոխություններ:

	ՀՀ  էներգետիկայի և բնական պաշարների նախարարություն
	 «Վարչարարության հիմունքների և վարչական վարույթի մասին» Հայաստանի Հանրապետության օրենքի նախագծի/ այսուհետ՝ Օրենք / 2-րդ հոդվածի 2-րդ մասի համաձայն վարչական մարմնի կողմից ժամանակին չընդունված վարչական ակտը նշված մասի և նույն հոդվածի 3-րդ մասի ուժով իրավունք է տալիս դիմողին ձեռնամուխ լինելու համապատասխան իրավունքի իրականացմանը:


 Սակայն լինում են դեպքեր, երբ Օրենքի 66 հոդվածի 3-րդ մասի <<գ>> կետի համաձայն դիմողի կողմից ժամանակին չի կատարվում <<վարչական ակտի հետ կապված  օրենքով նախատեսված որևէ պարտականություն, որը պետք է կատարեր այդ ակտի հասցեատերը, սակայն չի կատարել, կամ պատշաճ չի կատարել>>:

Ուստի առաջանում է պահանջի  բավարարման իրավաչափության խնդիր՝ պահանջի, պարտականության ներկայացման ժամկետների ներառմամբ:  


Հետևաբար վերանայման է ենթակա Օրենքի 2-րդ հոդվածի 2-րդ կամ 3-րդ մասերը:


	Չի ընդունվել:
	Առաջարկությունը որևէ առնչություն չունի նախագծով կարգավորվող հարաբերությունների հետ: Նախագծով հստակ սահմանված է, որ դիմումի հիման վրա հարուցված վարչական վարույթի արդյունքում օրենքով սահմանված ժամկետում դիմումով հայցվող վարչական ակտը այն ընդունելու իրավասություն ունեցող վարչական մարմնի կողմից չընդունվելու դեպքում համարվում է ընդունված, և դիմողը կարող է ձեռնամուխ լինել համապատասխան իրավունքի իրականացմանը:


	ՀՀ սփյուռքի նախարարություն
	 Նախագծի 48-րդ հոդվածի 1-3-րդ կետերի կապակցությամբ հայտնում ենք, որ այդ նորմերի կիրառումը պրակտիկայում հնարավոր չէ, քանի որ մինչև վարչական ակտի ընդունումը հայտնի չէ վարչական վարույթի արդյունքում ինչ պայմանով վարչական ակտ կընդունվի, սակայն նույնիսկ ընդունման պայմաններն իմանալու պարագայում ևս մինչև համապատասխան վարչական ակտի ընդունումը, (լիցենզիայի տրամադրում, շինարարության թույլտվություն և այլն) առանց իրավունքը հավաստող փաստաթղթի հնարավոր չէ ձեռնամուխ լինել դրանց իրականացմանը:
	Չի ընդունվել:
	Անհրաժեշտ է նկատի ունենալ, որ «Վարչարարության հիմունքների և վարչական վարույթի մասին» ՀՀ օրենքի 48-րդ հոդվածով ներկայումս էլ նախատեսված է և գործում է այն դրույթը, համաձայն որի՝ գործող դիմումի հիման վրա հարուցված վարչական վարույթի արդյունքում օրենքով սահմանված ժամկետում վարչական ակտ ընդունելու իրավասություն ունեցող վարչական մարմնի կողմից այդ ակտը չընդունվելու դեպքում վարչական ակտը համարվում է ընդունված, և դիմողը կարող է ձեռնամուխ լինել համապատասխան իրավունքի իրականացմանը:


	ՀՀ ոստիկանություն
	1. Նախագծի 1-ին հոդվածով «Վարչարարության հիմունքների և վարչական վարույթի մասին» ՀՀ օրենքի /այսուհետ` Օրենք/ 3-րդ հոդվածի 2-րդ մասում, <<մասնավոր անձինք, որոնց օրենքով պատվիրակվել են վարչարարություն իրականացնելու լիազորություններ>> արտահայտությունը հստակեցման կարիք ունի, քանի որ որևէ իրավական ակտով  <<մասնավոր անձ>> հասկացություն սահմանված չէ: Անհասկանալի է, թե տվյալ դեպքում խոսքը գնում է իրավաբանական, թե ֆիզիզկական անձանց մասին, և որ դեպքերում օրենքով նրանց կարող են պատվիրակվել վարչարարություն իրականացնելու լիազորություններ: Բացի այդ, <<մասնավոր անձ>> հասկացությունը հստակ չսահմանաելը կարող են խոչընդոտել իրավաբանական և ֆիզիզկական անձանց` իրավասու դատարանում այդ սուբյեկտների որոշումները, գործողությունները կամ անգործությունը բողոքարկելու իրավունքի իրականացմանը:
2. Նախագծի 2-րդ հոդվածով շարադրվող Օրենքի 48-րդ հոդվածի 2-րդ մասը հստակեցման կարիք ունի, քանի որ տարատեսակ մեկնաբանության տեղիք է տալիս. գործող օրենքով նշված հոդվածի նպատակը վարչական վարույթ իրականացնող մարմնի կողմից, անգործություն դրսևորելու դեպքում անձի իրավունքներն իրականացնելու համար նպաստավոր պայմաններ ստեղծելն է, իսկ նախագծով կատարվող լրացումից պարզ չէ` ինչպես է որոշվելու կամ ով է գնահատական տալու, թե ինչ պայմանով կընդունվեր վարչական ակտը և ինչ իրավական հետևանքներ կառաջանային, եթե վարչական մարմինը իր լիազորություններն իրականացներ վարչական վարույթի ժամկետում:
3. Նախագծի 1-ին հոդվածով Օրենքի 3-րդ հոդվածի 2-րդ մասում նախատեսվում են նոր վարչական մարմիններ, որոնց օրենքով պատվիրակվում են վարչարարություն իրականացնելու լիազորություններ, հետևաբար առաջարկվում է Օրենքի 95-րդ հոդվածում կատարվող փոփոխության մեջ անդրադառնալ նաև վերջիններիս պատասխանատվության հարցին:
	1. Ընդունվել է:
2.  Չի ընդունվել:
3. Ընդունվել է


	Նախագծում կատարվել են համապատասխան փոփոխություններ:
2. Անհրաժեշտ է նկատի ունենալ, որ հնարավոր վեճի առկայության դեպքում գնահատականը այն հարցին, թե ինչ պայմանով կընդունվեր վարչական ակտը և ինչ իրավական հետևանքներ կառաջանային, եթե վարչական մարմինը իր լիազորություններն իրականացներ վարչական վարույթի ժամկետում, տալու է այն վարչական մարմինը, որը որ պետք է ընդուներ այդ վարչական ակտը կամ այն մարմինը, որը որ պետք է լուծի այդ վեճը: Իսկ այն հարցը, թե ինչ պայմանով կընդունվեր վարչական ակտը, բխելու է օրենքից:

3. Նախագծում կատարվել են համապատասխան փոփոխություններ:



	ՀՀ էկոնոմիկայի նախարարություն
	 Առաջարկություններ չկան:
	
	

	ՀՀ առողջապահության նախարարություն
	Առաջարկություններ չկան:
	
	

	ՀՀ քաղաքացիական ծառայության խորհուրդ
	Առաջարկություններ չկան:
	
	

	ՀՀ սպորտի և երիտասարդության հարցերի նախարարություն
	Առաջարկություններ չկան:
	
	

	ՀՀ տարածքային կառավարման նախարարություն
	Առաջարկություններ չկան:
	
	

	Քաղաքացիական ավիացիայի գլխավոր վարչություն
	Առաջարկություններ չկան:
	
	

	Արտակարգ իրավիճակների նախարարություն
	Առաջարկություններ չկան:
	
	

	ՀՀ գյուղատնտեսության նախարարություն
	Առաջարկություններ չկան:
	
	

	ՀՀ հանրային ծառայությունները կարգավորող հանձնաժողով
	Առաջարկություններ չկան:
	
	

	ՀՀ տնտեսական մրցակցության պաշտպանության պետական հանձնաժողով
	Առաջարկություններ չկան:
	
	

	ՀՀ քաղաքաշինության նախարարություն
	Առաջարկություններ չկան:
	
	

	ՀՀ պաշտպանության նախարարություն
	Առաջարկություններ չկան:
	
	

	Պետական եկամուտների կոմիտե
	Առաջարկություններ չկան:
	
	

	ՀՀ արտաքին գործերի նախարարություն
	Առաջարկություններ չկան:
	
	

	ՀՀ կառավարությանն առընթեր պետական գույքի կառավարման վարչություն
	Առաջարկություններ չկան:
	
	

	Անշարժ գույքի կադաստրի պետական կոմիտե
	Առաջարկություններ չկան:
	
	

	Երևանի քաղաքապետ
	Առաջարկություններ չկան:
	
	

	ՀՀ ազգային անվտանգության ծառայություն
	Առաջարկություններ չկան:
	
	

	ՀՀ կրթության և գիտության նախարարություն
	Առաջարկություններ չկան:
	
	

	ՀՀ ֆինանսների նախարարություն
	Առաջարկություններ չկան:
	
	

	ՀՀ աշխատանքի և սոցիալական հարցերի նախարարություն
	Առաջարկություններ չկան:
	
	

	ՀՀ բնապահպանության նախարարություն
	Առաջարկություններ չկան:
	
	

	ՀՀ մարդու իրավունքների պաշտպան
	Առաջարկություններ և դիտողություններ չկան:
	
	

	ՀՀ Նախագահի աշխատակազմ

/30.12.2014թ. թիվ Ղ-2361 գրություն/
	Նախագծի 1-ին հոդվածով նախատեսված փոփոխության 2-րդ մասում անհրաժեշտ է նշել, որ վարչարարություն իրականացնելու լիազորությունը պետք է հատուկ վերապահված լինի օրենքով, քանի որ մասնավոր սուբյեկտները կարող են հանդես գալ որպես վարչական մարմին միայն այն դեպքում, երբ օրենքը նրանց վերապահի նման հնարավորություն:
	Ընդունվել է
	Նախագծում կատարվել է համապատասխան փոփոխություն:











